
 

Седум нивоа на лична свесност 

Распределба на свесноста 

Поединците и заедниците не функционираат од 
едно единствено ниво на свесност.  Тие 
тежнеат да се групираат околу три или четири 
нивоа. Поединците обично се фокусираат на 
нивоата од 1 до 5, вообичаено со посебен 
акцент на нивото 5.   

Ниво 1: Опстанок 

Нивото 1 се фокусира на физичкиот опстанок и 
сигурност. Тука спаѓаат вредности како што се 
финансиска стабилност, здравје, исхрана и 
само-дисциплина. 

Потенцијалните ограничувачки аспекти на ова 
ниво се генерираат од стравот да не се има 
доволно, и да не се биде во можост да се 
опстане.  Ограничувачките вредности 
вклучуваат алчност, контрола и претпазливост. 
  

Ниво 2: Односи со луѓето 

Нивото 2 се фокусира на квалитетот на 
интерперсоналните односи во животот на 
поединецот.  Тука спаѓаат вредности како што 
се отворена комуникација, семејство, 
пријателство, разрешување на конфликти и 
почитување.   

Потенцијалните ограничувачки аспекти на ова 
ниво се генерираат од стравови од 
неприпадност и не добивање признавање.  
Ограничувачки вредости на ова ниво 
вклучуваат ривалство, нетолерантност и да се 
допаѓате на другите. 

Ниво 3: Само-почит 

Нивото 3 се фокусира на потребата на 
поединецот да има чувство на лична 
вредност.  Тука спаѓаат вредности 
како што се да се биде најдобар, 
амбиција, фокусираност на кариера, и 
наградување. 

 

Потенцијално ограничувачки аспекти 
на ова ниво се генерираат од стравот 
да се биде недоволен во очите на 
другите, и недостиг на позитивен став 
за себе. Потенцијално 
ограничувачките вредости вклучуваат 
статус, ароганција и личен имиџ. 

Забелешка: нема потенцијални 
ограничувачки вредности во 
нивоата од 4 до 7.  

Ниво 4: Tрасформација 

Нивото 4 се фокусира на само-
актуелизација и личен развој.  Тука се 
содржани вредности како што се 
храброст, отчетност, одговорност, 
знаење и независност.   

На ова ниво поединците ги 
надминуваат анксиозноста и 
стравовите кои ги имаат од првите три 
нивоа на свесност.  Тоа е исто така 
ниво каде поединците почнуваат да 
наоѓаат баланс во својот живот и 
одлуките ги носат врз основа на 
нивните вредности, а не врз основа на 
своите верувања.   

Ниво 5: Внатрешна кохезија 

Нивото 5 се фокусира на 
индивидуалното барање на значење.  
Поединците кои функционираат на ова 
ниво повеќе не размислуваат во однос 
на работата или кариерата, тука за 
поврзување на нивната работа со 
нивната лична мисија.   

Ова ниво содржи вредности како што 
се посветеност, креативност, 
ентузијазам, хумор/забава, 
извонредност, благородност и чесност. 
  

Ниво 6: Правење промени 

Нивото 6 се фокусира на 
актуелизација на чувството за мисија 
на поединецот, со тоа што прави 
позитивни промени во светот.  
Поединците кои функционираат на ова 
ниво бараат да ја култивираат својата 
интуиција како свое главно средство 
за носење на одлуки. Тие исто така го 
препознаваат значењето на заедничка 
работа со другите за да извршат 
своето влијание во светот.  

Ова ниво содржи вредности како што 
се емпатија, советување, работа во 
заедницата и свесност за животната 
средина.   

Ниво 7: Служба 

Нивото 7 се стекнува кога правењето 
промени станува начин на живот. Тука 
се одразува највисокиот ред на 

внатрешна и надворешна поврзаност, и се 
прикажува како несебична служба за другите 
или за одредена кауза.   

Поедиците кои функционираат на ова ниво на 
поврзаност покажуваат мудрост, сочувство, и 
простување, и тие лесно ја прифаќаат 
несигурноста. Тие имаат глобална 
перспектива. Тие се загрижени за прашања 
како што е социјалната правда, човековите 
права и идните генерации. 



 

Седум нивоа на свесност во заедницата 

Преглед 

Сите структури на човечки групи растат и се 
развиваат во седум добро дефинирани 
стадиуми. Секој стадиум се фокусира на 
одредена егзистенцијална потреба која е 
заедничка за човечката состојба. Тие седум 
егзистенцијални потреби се главните движечки 
сили за сите човечки работи. Нивото на раст и 
развој на сите структури на човечки групи 
зависи од способноста на лидерите да создадат 
услови кои им овозможуваат на членовите на 
групата да ги задоволат овие седум 
егзистенцијални потреби. Доколку тие потреби 
не се задоволат, тогаш свесноста на луѓето во 
групната структура ќе остане фокусирана на 
тие потреби се до нивното задоволување.  
 

Ниво 1: Опстанок 

Трите главни области на фокусираност или 
загриженост во заедниците кои функционираат 
од ова ниво на свесност се безбедноста, 
економското здравје и просперитетот на 
масите; како и здравјето и исхраната на сите 
граѓани.  

Нефункционалноста на ова ниво води кон 
невработеност, корупција и деградирање на 
животната средина и голем диспаритет во 
приходите помеѓу богатите и сиромашните. 
Оттаму произлегуваат криминалот и 
насилството, бидејќи оние кои се најблиску до 
опстанокот тежнеат да ги задоволат своите 
потреби на секој можен начин.  

Ниво 2: Односи со луѓето 

На ова ниво на свесност, има фокусираност на 
мирно разрешување на конфликтите помеѓу 

поединците и групите; создавање на 
чувство на припадост кое ги вклучува 
сите граѓани, и лојалност на граѓаните 
кон владата во заедницата.  

Нефункционалноста во оваа област 
води кон меѓуетнички/меѓурелигиски 
насилства, виктимизација или 
неправеден третман на малцинствата 
или под-групите врз основа на полот, 
сексуалната ориентација, расата, итн. 

Ниво 3: Само-почит 

Областите на фокусираност во 
заедниците кои функционираат од ова 
ниво на свесност се: воведување и 
спроведување на закон и ред; 
создавање на институции за 
управување врз основа на ефикасни 
системи и процеси и обезбедување на 
јавна инфраструктура и услуги со кои 
се зголемува продуктивноста на 
заедницата и добросостојбата и 
просперитетот на луѓето.  

Нефункционалноста во оваа област 
води кон проблеми во пристапот до 
услугите и голема појава на 
криминални активности и недостиг на 
јавна заштита од нескрупилозните 
бизниси.  

Забелешка: Нема потенцијални 
ограничувачки вредности во 
нивоата 4 до 7. 

Ниво 4: Tрансформација 

Фокусираноста на четвртото ниво на 
национална свесност е на 

консолидирање на внатрешната 
стабилност преку создавање на 
мултикултурно, рамноправно 
општество, во кое се почитуваат 
правата на сите граѓани. 

Ова е ниво на демократија и слобода, 
каде граѓаните дејствуваат одговорно 
за доброто на сите, со фокусираност 
на непрекинато подобрување и 
обновување. 

Ниво 5: Внатрешна кохезија 

На ова ниво фокусираноста е на 
продлабочувањето на внатрешната 
издржливост на заедницата со фокусираност 
на правичноста, отвореноста и 
транспарентноста, и оттаму создавање на 
атмосфера на доверба. 
  

На ова ниво има чувство за споделена визија и 
вредности каде граѓаните имаат своја улога во 
градењето на заедницата. 
 

Ниво 6: Правење промени 

Шестото ниво на свесост на заедницата се 
однесува на продлабочување на чувството на 
внатрешна кохезија во заедницата кое 
започнува на ниво 4 со материјализирање на 
вредностите на слобода и еднаквост, и 
продолжува на ниво 5 со практикување на 
правичност, отвореност и транспарентност. 
 
Тука има свесност за значењето на природата 
и животната средина. 
 

Ниво 7: Служба 

Седмото ниво се надградува на ова преку 
продлабочување и проширување на 
меѓународната соработка во однос на 
разрешување на проблемите на човештвото, и 
во исто време продлабочување на чувството на 
внатрешна кохезија кај нацијата преку 
поддршка на само-актуелизацијата на масите и 
проширување на фокусираноста на 
општествената одржливост и одржливоста на 
животната средина, за да се вклучи и 
еколошката одржливост. 

